
 

 

 

 

 

 

 Tu’n tb’ent qtz’ib’in lwey:  Tu’n tb’entxix u’j qu’n  
Mas jaku b’ent kyleerin k’wal qa in che’x skwelil tkyaqil q’ij ex mas jaku tz’el kynik’ ti’j junjuntl 
ti’chaq in b’aj kyxol xjal. Mas b’a’n qa tzma k’walx qe xjal aj kyxi’ toj escuela. Mas in nonin kyi’j toj 
tkyaqil xnaq’tzb’il. In nonin kyi’j toj escuel ex toj kyanq’ib’il. Qa minti’ xi’ jun k’wal toj escuela junjun 
q’ij toj jun xjaw mlay tz’el tnik’ kyi’j junjuntl xnaq’tzb’il ex mas qa tzmaxix in xi tzyet tu’n tb’ent 
tleerin. 

¿Tiqu’n nim toklen tu’n t-xi’ jun k’wal toj escuela tkyaqil q’ij? 
▪ In nonin ti’j tu’n tkub’ tna’n b’a’n toj escuela. Qa in tzalaj jun k’wal toj escuela ex qa in tna’n qa 

ax jun at toklen atztzu, mas k’okel tilil tu’n tu’n tel tnik’ kyi’j letr ex mas tgan tu’n t-xi’. 
▪ Qa tkyaqil q’ij in leerin jun k’wal, mas jun rat kb’antel tu’n. In b’ant kyleerin k’wal aj tok kyb’i’n 

tze’n in xi q’amet junjun yol ex tze’n in kub’ tz’ib’it. 
▪ Qa mi’n, minti’tl in nel kynik’ k’wal ti’j junjun xnaq’tzb’il. In b’aj kyb’incha’n maestro xnaq’tzb’il 

aju at toklen jun tuk’il juntl. Ex qatzun at jun q’ij minti’ xi’ jun k’wal toj escuela, minti’ in ok 
tq’o’n twitz ti’j tze’n in tena. 

Ate’ nim q’ol xnaq’tzb’il 
Aqeju jaku che onin tu’n t-xi q’et xnaq’tzb’il te jun k’wal aqe mamb’aj, chmamb’aj, ex junjun xq’uqil 
kye. Jaku che onin qe familia ex qe junjuntl xjal tu’n tb’ant tleerin ex tu’n tb’ant ttz’ib’in jun k’wal. Lu 
junjun nab’l lu tu’n kyonit k’wal ja. Jaku kanet mas nab’l tu’na toj Qo tz’ib’in ex qo yolin atz Qja ex 
toj Qnam. 

▪ Yolina tuk’il k’wal ti’jju in tzaj yek’in te ex qaninxa jlu te: 
▪ ¿Ti’ b’a’n sela toj twitza ja’lo? ¿Ti’ xjaw kyleerine ja’lo? 
▪ ¿Ti’ kwest sela toj twitza? ¿Ti’ xb’ent tu’na ti’j? 

▪ Che leerine ja, toj alkyexku yol, maske noq junjunx minut 
tkyaqil q’ij. 
▪ Qaninxa junjun xjel te k’wal ti’jju xjaw kyleerine. 

▪ Q’manxa te k’wal tu’n tb’itzin kyi’j b’itz ex junjuntl tumel. 
K’onil jlu ti’j tu’n tel tnik’ kyi’j yol, ex kyi’j junjun historia 

▪ Qaninxa te maestro te k’wal alkye tten jaku tz’onina atz ja. 
Qa ma che aq’unane junx jaku tz’onin ti’ja tze’n jaku 
tz’onina. Jaku tzaj q’ma’n teya ti’ in b’ent tu’n k’wal ex alkye ch’intl onb’il taj. Qa ma che onin qe 
familiar kyuk’il qe maestr, jaku jurat jaku b’ant u’j tu’n jun k’wal. 

▪ Jaku tz’okx tq’o’na kyoj junjun grup ik tze’n toj biblioteca, toj jun programa jatumel in che tzaj 
onin mastl k’wal moqa toj junjuntl tumel. 

Jaku b’antxix tleerin jun k’wal pero il ti’j tu’n kyonin junjuntl tu’n tb’ent. Nim toklen toj escuela aju 
jatumel in che tzaj qeju in che xnaq’tzan, nim toklen kytnam, kyxnaq’tzb’il, kyojtzqib’il ex junjuntl. 
Ex nim toklen aq’untl jaku b’ant kyun mamb’aj, ex kyu’n q’ol xnaq’tzb’il. Ex qa ma qo aq’unan junx 
kyuk’il junjuntl nim toklen tu’ntzun tb’antxix u’j kyu’n k’wal. 

Nim toklen kyaq’un aj xnaq’tzal ex qe 
junjuntl tu’n kyxi xnaq’tzet k’wal tu’n 
kyleerin. Pero qa ma b’ant kyleerin 
mas in che tzalaj, mas in b’ant kyyol 
kyu’n ex mas in nel kynik’ kyi’j junjun 
ti’chaq. TU’N TB’ANT U’J KYU’N 

